
Cynhadledd
laith Ifanc

Daeth 80 o gynrychiolwyr (represen-
tatives) at ei gilydd ym mìs Ebrill i
Gynhadledd gyntaf C YD er mwyn trafod
iaith ifanc, neu 'cymdeithasu yn y Gym-
raeg ymhlith pobl ifainc'.
Daeth cynrychiolwyr o fudiadau gwirfoddol (volun-
tary), mudiadau ieuenctid, y gwasanaeth ieuenctid
statudol ac ysgolion.

Y prif siaradwr oedd Cefîn Campbell, Cyfarwyddwr
Menter Cwm Gwendraeth. Pwysleisiodd Cefín ei bod
yn rhaid mynd â'r Gymraeg i barthau (domains)
newydd fel clybiau rygbi a chlybiau nos.

Bydd yr anerchiadau a'r argymhellion (the papers and
proposals) yn cael eu cyhoeddi yng nghanol mis
Gorffennaf.

Stori — t.7. Llythyr — t.2

ò
The series for beginners, 'Yn siop ypentref', is con-
cerned with making decisions (or not!). See
page 3.

Felicity Roberts, Cadeirydd newydd CYD. Darllenwch ei
geiriau ar d.11.

Tu mewn...
Portread o bentref Llannon.

Newyddion y Gystadleuaeth Gwis.

Gwestai moethus Hamdden.

Ar ôl yr Arholiad.

Emyn newydd sbon.

RHIFYN MAWR YR HAF

Cyhoeddir y rhifyn hwn o Cadwyn Cyd
trwy cymorth ariannol TAC Teledwyr
Annibynnol Cymru.

This issue is published with the financial
supportofTAC.



CYD
Llywyddion Anrhydeddus: Dan Lynn
James,
Yr Athro Bobi Jones
Cadeirydd Felicity Roberts
Is-gadeirydd: Shirley Williams
Ysgrifennydd: Lona Davies
Trysorydd: Arthur Burt
Cadeirydd y Pwyllgor Cyllid: Emrys Wynn
Jones

Cyfarwyddwr:

Siôn Meredith,
Adran y Gymraeg,
Yr Hen Goleg,
Heol y Brenin,
Aberystwyth SY23 2AX
Ffôn: 0970 622143 (24 awr)
Ffacs: 0970 611446

Swyddog Cyswllt De-orllewin Cymru:

Andrea Jones,
Y Ganolfan Deledu,
Sgwâr Dewi Sant,
Abertawe.
Ffôn: 0792 470470

Noddir swydd Siôn Meredith ac Andrea
Jones gan y Swyddfa Gymreig.

Mae CYD yn elusen gofrestredig (rhif
518371).

>s /< l LLYTHYRAU
Annwyl Olygyddion Cadwyn Cyd,

Derbynais gopi o'r rhifyn diweddaraf o Cadwyn Cyd drwy'r post ychydig o wyth-
nosau yn ôl. Erbyn hyn rwyf wedi ei ddarllen sawl gwaith!

Hoffwn eich llongyfarch ar eich gwaith wrth gyhoeddi'r papur yn ei newydd wedd.
Clawr lliw a llawer o bethau diddorol tu mewn, 'Siop y Pentref, 'Portread Pentref, car-
twnau gan Mark Hepworth ac 'O'r Canghennau'. Ardderchog bob un!

Hir oes i'ch ymdrechion. Rwyf yn edrych ymlaen at y rhifyn nesaf.

Cofíon

Les Williams
Cyn olygydd.

Annwyl Olygydd,

Fe ddechreuais i ddysgu Cymraeg wedi dod nôl o Brydain ym mis Awst 1990. Fe alla i
ddarllen a sgrifennu dipyn bach o Gymraeg nawr ond does dim llyfrau neu gylchgronau
Cymraeg ar werth yn Y Ffindir.

Nid yw llyfrwerthwyr Cymreig wedi ateb fy llythyrau a doeddwn i ddim yn gwybod
am gyfeiriadau siopau eraill i ofyn iddynt. O ble mae dysgwr yn Y Ffíndir yn gallu
archebu llyfrau Cymraeg—O Lundain?

Roeddwn i'n chwilio am ffrindiau ysgrifennu (dw i wedi cael un yn barod), ond dw i
ddim wedi cael siawns i (geisio) sgwrsio yn Gymraeg.

Ydych chi'n gallu helpu dysgwr Gymraeg yn Ffindir?
Yn gywir îawn,

Sami Laitala
Kohmankaari 20 A I
33310 Tampere
Ffindir

CANOLFAN IAITH
GENEDLAETHOL
NANT GWRTHEYRN

Mae llawer o gyrsiau yn Nant
Gwrtheyrn yn 1992 ar gyfer
dysgwyr ar bob lefel. Anfonwch am
gopi o'r prospectws.

There's an extensive programme of
coursesfor learners at all levels in
Nant Gwrtheyrn in 1992. Please
sendfor a copy of the prospectus:

Canolfan Iaith Genedlaethol Cymru
Nant Gwrtheyrn
Llithfaen
Pwllheli

Ffon 075 885 334

Annwyl Olygydd,
Dan ni'n ysgrifennu atoch chi i ddweud diolch am wahodd ni i

Gynhadledd CYD.
Gwnaethon ni fwynhau'r Gynhadledd yn fawr iawn, ac odd hi'n

ddiddorol i gwrdd â phobl eraill efo diddordeb ym mywydau
pobl ifanc.

Yreiddochyngywir,

MsEllieTaylor Ms Sara Altman
Abertawe

Annwyl Olygydd,
Yn ôl ein harfer bu i Gymdeithas yr Iaith Gymraeg gynnal

Ysgol Basg dros y Pasg eleni. Cynhaliwy d yr Ysgol yn y Ganolfan
Gymraeg yng Nghapel Soar ym Merthyr Tudful, gyda darlithoedd
a thrafodaeth ar y pwnc 'Ieithoedd Llai eu Defnydd yn Ewrop, a
Sut i Droi'r Trai'.

Cafwyd darlithoedd gan saith o siaradwyr adnabyddus yn eu
maes ar 'Y Mosaig Ewropiaidd', 'Y Swistir', 'Gwlad y Basg',
'Freisland', 'Yr Alban', 'Catalonia' a'r 'Siarter Ieithoedd Lleiaf-
rifol a Rhanbarthol'.

Hoffwn ddiolch o'r galon i bob un a gyfranodd i lwyddiant yr
Ysgol, naill ai drwy ddarlithio neu gymryd rhan yn y drafodaeth
o'r llawr. Pleser o'r mwyaf oedd gweld cymaint o bobl yno a
chymaint o drafodaeth frwd!

Oherwydd yr ymholiadau yr wyf wedi'u derbyn ers yr Ysgol
Basg y mae'n bleser gennyf i ddatgan ein bod wedi penderfynu i
gyhoeddi y darlithoedd. Byddant yn cael eu cyhoeddi fel cyfres yn
y misolyn Tafod y Ddraig ar gael o siopau llyfrau Cymraeg neu
ambell siop papur newydd leol.

Yr eiddoch yn gywir,

Gill Haf Stephen
Trefnydd y De, Cymdeithas yr Iaith Gymraeg


